
Sa w'ap jwenn nan 1

dokiman sila a

Enfomasyon sou ki chwa

- R€SOUS (Zoutl') p 16 Sa pran bon kou tan pou prepare'w pou aplike

pou kay bon mache - Se pa annik chita ranpli yon
aplikasyon. Dokiman sila a pral ede'w ranje kabann
ou pou prepare yon aplikasyon san fot.



Ki sa yon kay bon

mache a ye?

Kay bon mache se kay ki koute moun ki
ap viv nan kay la yon tyé oswa mwens
ke yon tye nan kob y'ap & pou yo peye
kay la. Genyen diferan kalite pwogram
kay bon mache pou fanmi ki fé diferan
kantite kob.

Nan gid sila a, 1¢ nou di "kay bon
mache", n'ap pale de apatman nan
pwogram apatman bon mache
gouvénman an limenm li mete nan
mache a. Se apatman lavil New York
sibvansyone atravé New York City
Department of Housing Preservation
and Development (HPD) epi Housing
Development Corporation (HDC).

Enfomasyon w'ap jwenn nan gid sila a
ap ede'w fé yon pi bon aplikasyon pou
tout diferan pwogram kay bon mache

lavil NY la ofri yo, epi enfomasyon sa
yo ap pémét ou pi pare pou jwenn kay
lot moun ap Iwe yo tou.

Ki moun ki kalifye
pou pwogram kay bon

mache a¢ Nenpot moun
ka aplike! Men:

O Fok ou genyen 18 lanne pou piti

O Ou ka bezwen yon Nimewo Sosyal
Sekirite oswa yon Individual
Taxpayer Identification Number
(ITIN) ki se yon nimewo IRS bay
moun ki oblije peye taks men yo pa
elijib pou genyen yon nimewo Sosyal
Sekirite.

O Dabitid moun ki deja ap viv nan vil
New York la gen priyorite sou moun
ki pap viv nan lavil New York la
pou yo jwenn kay bon mache yo nan
pwogram HPD ak HDC yo.

O Fok kob w'ap fé a anndan yon limit
patikilye toudepann kantite moun ki
pral viv nan apatman an ansanm ak
ou. Chak pwogram yo gen yon limit
diferan.

Prepare'w pou aplike

Gen detwa bagay enpotan ou ka fé pou aplikasyon'w
nan pi djanm. Gen nan bagay sa yo ki ka pran plizyé
mwa pou Yo fin regle kidonk n'ap ankouraje'w derape
jodi a menm — pi boné se granm maten.



Se pou kl¢ sou

dosye kredi'w

Met kay yo pa gen dwa pou yo pa lwe'w
yon kay senpleman pou tét ou pa gen
bon kredi, men yo gen dwa pou yo
tcheke kondisyon kredi'w.

Asire'w enfomasyon ki nan dosye
kredi'w korek, epi si'l pa fin sa nét
demele'w pou ogmante nivo kredi'w. Se
sa yo rele "credit score" ou.

O Kdmande yon rapo kredi'w gratis ti
cheri nan sit enténét:
annualcreditreport.com

O Si'w jwenn eré nan dosye kredi'w ou
ka mande konpayi ki responsab rapo
a dirékteman nan enténét pou yo fé
yon koreksyon oswa ou ka rele yo
nan telefon, oswa voye yon lét ba
yo nan lapos.

O Lavil New York gen konseye
finansye pwofesyoneél ki ka ede'w
konprann dosye kredi'w epi ki ka ba
ou konséy sou fason ou ka ogmante
nivo kredi'w gratis. Pou jwenn
plis enfomasyon sou sa, ale nan sit
enténét nyc.gov/consumers oswa
rele nan nimewo telefon 311 pou fé
yon randevou nan NYC Financial
Empowerment Center ki pi pre w la.

Se pou klé sou dosye'w
nan Housing Court

Met kay yo gen dwa pou al tcheke
dosye'w nan Housing Court pou yo

ka we si gen yon mét kay ki te rele'w
nan tribinal deja oswa si yo te mete'w
deyo nan yon kay ou te abite. Se pou
pran devan, al tcheke dosye'w oumenm
pou wé si gen eré pou ka pran mezi
pou korije yo epi si se pa eré pou'w ka
konnen ki jan'w pral reponn si yo ta
poze w kesyon sou dosye sa a.

O Ale nan ddinaté ki disponib pou
sa nan Housing Court yo; Chache
dosye'w, epi enprime yon kopi pou
tét ou. Pou jwenn adrés Housing
Court yo epi pou plis enfomasyon,
ale nan sit enténét:
nycourts.gov/courts/nyc/housing

O Gen avoka ki disponib nan Housing
Court la pou ede'w klarifye dosye ki
kont ou yo ki rete ouvé oswa jijman
ki fet kont ou. Ou ka ale nan sit

enténét nycourts.gov pou jwenn plis
enfomasyon sou &d legal ki disponib.

Koumanse ekonomize
lajan kay la

Se pou ekonomize omwen valé¢ 2 mwa
lwaye kay la pou peye premye mwa w
nan kay la ak depozit la. Gade wé si w ta
ka mete plis ke sa akote pou depans sa
ap koute w pou bwote.

O Chache yon bank oswa yon credit
union ki ap ba'w enteré sou kob ou
pou koumanse mete kob akote.

v/ Siou gen yon kat didantite
IDNYC ou ka sévi ak li pou ouvé
yon kané nan anpil bank ak credit
union nan vil New York la. Ale
nan sit enténét sila a pou jwenn
bank ap pémét ou fé sa:
on.nyc.gov/idnycbanks

v/ Ale nan yon NYC Financial
Empowerment Center pou jwenn
kout men pou ede'w f¢ yon bidj¢,
pou ede'w ekonomize kob, oswa
pou ede'w ouve yon kané bank.
Pou plis enfomasyon ale nan sit
enténét nyc.gov/consumers oswa
rele nan telefon 311 epi mande
pou NYC Financial
Empowerment Center.


https://www.annualcreditreport.com/index.action
http://www1.nyc.gov/site/dca/index.page
http://nycourts.gov/courts/nyc/housing/
http://www.nycourts.gov/
http://www1.nyc.gov/site/idnyc/benefits/banks-and-credit-unions.page
http://www1.nyc.gov/site/dca/index.page

Drese dosye pésonel
ou nan sit enténét
Housing Connect la.

Premye etap pou rive aplike nan
pwogram kay bon mache nan lavil NY
la se pou drese dosye pésonél ou nan sit
enténét Housing Connect la:
nyc.gov/housingconnect

(O W'ap gen pou bay enfémasyon
sou kob tout moun ki pral viv nan
apatman an ap fe.

# Pou kalkile kob ou fé a o ou
sanble kob ou fé nan djob ou,

nan biznis pésonél ou anplis sa'w
rantre si'w gen yon ti djob akote.
Fo ou ajoute lajan'w jwenn nan
"worker's compensation’, nan men
leta (seswa sosyal sekirite oswa
asistans leta), epitou kob ki soti
nan kek kategori envestisman

ak retrét,

W'ap jwenn preéske tout
enfomasyon sila yo nan taks ou te
ranpli ane pase a.

Si ou travay pou yon ot moun,
mete lajan'w fé anvan yo retire
taks ou (yo rele sa "gross income").
Si'w genyen biznis pa'w mete
montan ou f¢ apre'w fin peye taks
epi apre'w fin retire 16t dediksyon
yo (yo rele sa "net income).

Si ou pa fin klé sou ki sa pou
ajoute nan kob ou f¢ yo, ale nan
sit enténét HPD a nan seksyon
ki bay esplikasyon kob ou fé pou
moun k'ap aplike nan pwogram
kay bon mache a: nyc.gov/hpd/
incomeguide


https://a806-housingconnect.nyc.gov/nyclottery/lottery.html#home
http://www1.nyc.gov/site/hpd/renters/income-guide.page

Cheche kay

O Ale nan paj "Search" la nan sit

enténét Housing Connect la pou
jwenn kay bon mache. Klike sou non
bilding nan pou wé si'w kalifye pou
lotri bilding sa a.

Li pote non lotri paske an
reyalite se yon tiraj oso li ye:
yo mete tout aplikasyon yo
ansanm nan yon gwo laye, yo
bwase yo epi yo chwazi kantite
y ap pran an san yo pa gade sa
y ap pran an.

O Ou ka jwenn kay tou nan seksyon

reklam nan jounal epi nan sit enténét

HPD ak HDC yo: nyc.gov/hpd ak
nychdc.com

O Chak reklam yo ap di kléman

konbyen apatman ki disponib epi
konbyen moun ki ka abite nan chak
apatman sa yo, ki valé total kob

O Si valé total kob moun ki pral viv

nan apatman an fé pi wo oswa pi ba
ke montan ki bay la ou pa p kalifye
pou apatman an. Se pou aplike pou
lotri nan bilding kote kantite moun
ki pral viv nan apatman an ak valé
kob la matche ak chif pa ou yo.

O Kek nan apatman yo rezéve apa pou

moun ki nan yon seri sitiyasyon
espesifik.

v/ Moun ki gen difikilte mache,

tande, oswa we.

v/ Moun ki viv nan menm zon
(Community District) kote
bilding nan ye a.

v/ Moun ki travay dir¢kteman pou
Lavil New York.

Aplike!

Depi'w jwenn yon bilding ou kalifye pou
li, klike sou siy "Apply" ki akote reklam
pou bilding nan pou ka koumanse
pwosesis aplikasyon an.

O Si w pa gen aksé ak enténét ou ka
ranpli yon aplikasyon sou papye epi
poste li.

v/ Chak reklam yo ap esplike kléman
ki jan pou jwenn yon aplikasyon
sou papye.

v/ W'ap jwenn enfomasyon
dirékteman sou aplikasyon an k
ap di w nan ki adrés pou poste'l
ou fin ranpli'l.

v/ Lapos pran detwa jou pou li fé
livrezon aplikasyon sou papye,
nou rekomande ou aplike sou sit
enténét la pito si ou ta wé dat limit
aplikasyon bilding ou chwazi a pre

O Pa renmét plizye aplikasyon pou
menm bilding nan. Gen posibilite
yo ka anile aplikasyon'w yo si ou
fé sa. Si'w f¢ yon aplikasyon nan
enténét, pa voye yon lot nan lapos
pou menm bilding nan.

Apre ou ranpli
aplikasyon an

Sa konn pran en an oswa menm plis
pase en an pou konnen si'w soti nan
lotri a oswa si w peédi. (Konsa tou ou
ka pa janm jwenn yon repons)

(O Padan w'ap tann pou jwenn repons
lotri a tcheke kontra kay kote'w rete
a pou kl¢ sou sa li di pou sizoka ou
ta gen pou renmét apatman sa a
anvan dat kontra a bout. Si'w soti
nan lotri a ou ka oblije bwote prese
prese.

moun ki pral viv nan apatman an ka Si gen nan kondisyon sila yo ki dekri rive. Kit ou fé yon aplikasyon sou O Kalifye pou yon bilding pa vle di

fé pou yo kalifye pou chak apatman reyalite pa'w pa neglije mete sa nan papye oswa ou &'l nan enténét aplikasyon'w nan ap soti kanmenm

sa yo epi ki dat limit pou renmét aplikasyon lotri w pa'w la. w'ap gen menm chans pou genyen nan lotri a pou sa.

aplikasyon yo. nan lotri a.

O Chak fwa gen chanjman nan reyalite O Si'w pa soti nan lotri pou yon

lavi'w ale nan sit enténét Housing
Connect lan pou'w al ajiste dosye
pésonél ou. Ann di'w ta jwenn yon
nouvo travay oswa si'w ta pédi djob
ou fo'w al mete sa nan dosye pésonél
ou nan sit la prese prese. Chak fwa
w'ap aplike pou yon nouvo bilding fé
yon kout je sou dosye pésonél ou nan
sit la pou asire tout enfomasyon ki

la yo korek.

O Asire'w ke ou aplike anvan dat limit
lan! Tan pou moun aplike a konn
dire detwa semén konsa tou li konn
dire detwa mwa kidonk mache prese.
Pa f¢ bounda lou.

O Depi'w renmét aplikasyon'w anvan
dat limit la ou pa'p gen pwoblém.
Moun ki renmét aplikasyon an 2
mwa anvan delé a gen menm chans
soti nan lotri a ak moun ki renmeét li
yon jou anvan delé a.

bilding ou te chwazi yo oswa si yo
pa ekri'w pou di'w kichoy kontinye
chéche lot apatman ou kalifye pou
yo epi depi'w pare, aplike.



http://www1.nyc.gov/site/hpd/index.page
http://nychdc.com/

Prepare'w sizoka yo ta
rele'w pou yon entévyou

Lé yo chwazi aplikasyon'w nan nan lotri a, y'ap mande'w vini
nan yon entévyou verifikasyon ak responsab bilding nan.
Entévyou sila a enpotan anpil. Se la responsab bilding nan
yo pral evalye tout dosye'w pou we si ou kalifye tout bon pou
bilding nan. Se pou koumanse rasanble tout dokiman'w, ranje
kabann ou pou pa nan kouri si yo rele'w.

Sanble tout
dokiman enpdtan
wap bezwen yo.

Nan entévyou a w'ap gen pou montre
tout dokiman ki apiye enfdomasyon ou
te ekri nan aplikasyon an. Koumanse
ransanble fotokopi tout dokiman sila
yo imedyatman.

Men sa'w ap gen pou montre:

O Ki moun ki pral viv ak ou nan
apatman an. Kék egzanp dokiman'w
ap bezwen:

- batisté moun yo

- Kat sosyal sekirite moun yo

- Kat didantite moun yo ki gen
foto yo ladan'l

(O Kob chak moun ki pral viv nan kay
la fe. Kek egzanp pou dokimante kob
moun sa yo fé:

- souch chek

- papye taks federal oswa
taks leta New York

- dokimantasyon sou lajan sosyal
sekirite, benefis veteran oswa
asistans leta chak moun sa
yo jwenn.

O Enfomasyon sou kay kote'w
rete kounyeé a. Keék egzanp pou
dokimante kote'w rete kounyé a:
- Kontra kay la

(bay la oswa "lis" kay la)

- resi pou Iwaye ou peye chak mwa
- bodro gaz oswa bodro elektrisite
pou mwa ki f¢k pase yo

O Si'w ta gen difikilte pou jwenn
dokiman sila yo, ale nan sit enténét
HPD a pou plis enfomasyon:
nyc.gov/hpd/afteryouapply

Prepare'w pou entévyou
veriﬁkasyon an

W'ap resevwa yon lét nan lapos oswa
yon imel k'ap esplike'w ki jan pou fé
randevou pou entévyou verifikasyon
an. Fok tout moun ki pral viv nan
apatman an ki gen plis ke 18 an nan
entévyou a.

O Lét oswa imel w'ap resevwa a ap gen
kontak yon responsab bilding nan.
Se limenm w'ap kontakte pou fé
randevou a.


http://www1.nyc.gov/site/hpd/renters/after-you-apply.page

O Si gen yon pwoblém k'ap anpeche
w'ale nan randevou a rele responsab
bilding nan osito'w kapab pou fé
yo konnen epi pou f¢ yon nouvo
randevou. Anpil nan responsab
bilding yo mande pou fé sa omwen
24 ¢d anvan randevou a.

O Responsab bilding nan va di'w ki
dokiman pou pote nan randevou a. Si
gen bagay ou pa fin byen konprann
rele nimewo ki nan lét oswa email la

pou klarifikasyon.

Sa pou f¢ apre
entévyou
verifikasyon an

Se posib w ap gen detwa lot etap pou
franchi anvan tout bagay fin kle.

O Menm ¢ yo fin aksepte aplikasyon'w
nan wap gen detwa lot etap anvan
oumenm ou deside si w'ap siyen
kontra kay la.

O Se posib yo ka mete'w nan yon lis
datant. Atant la ka dire jiska 2 zan.
Nan tan sa a responsab bilding nan
ka rele'w pou asire enfdomasyon nan
dosye pésonél ou a pa chanje. Se pou
fé yo konnen si oumenm ou deside
pou yo retire non'w nan lis
datant lan.

O Yo ka voye yon lét ba ou pou
fé'w konnen bilding nan rejte
aplikasyon'w nan epi pouki sa yo
rejte li. Si sa rive ou gen dwa pou ale
annapél. Lé sa a wap gen opotinite

pou di pou ki sa ou panse bilding nan

pa't gen rezon rejte aplikasyon'w nan.

v/ Si'w deside pou ale annapél pa
chita sou sa - dat limit pou renmét
demand apeél la se 10 jou apre
dat lapos make sou lét ki rejte
aplikasyon'w nan.

v Voye yon lét bay responsab
bilding nan ak agiman pa'w ki ap
di pou ki sa ou panse yo te dwe
aksepte aplikasyon'w nan. Se pou
ou toujou voye tout dokiman
ou jije ki ka kore agiman'w nan.
W'ap jwenn adrés pou voye lét
apel la nan lét ou jwenn ki rejte
aplikasyon'w nan.

v/ Responsab bilding yo va met
ansanm pou evalye apél ou a
epi y'ap voye yon lét ba ou ak
desizyon yo.

v/ Si yo dako ak apél ou a epi deside
aksepte aplikasyon'w nan wap
jwenn yon lét ki di yo apwouve'w
pou yon apatman oswa ki di yo
mete'w nan lis datant.

v/ Si yo pa dako ak apél ou a w'ap
jwenn yon nouvo lét ki di yo rejte
aplikasyon an anko. Si'w pa dako
ak nouvo desizyon yo a, ou gen
5 jou pou pote plent dirékteman
nan HPD oswa HDC selon kiyés
nan 2 ajans sila yo ki responsab
bilding nan. Fo'w di kléman
pouki sa ou panse toujou gen eré
nan dosye a. Lét w'ap jwenn ak
rezilta apél la ap di'w ki ajans pou
kontakte epi ki jan pou fé
kontak ak yo.

O Si yo mete'w nan lis datant oswa
ou jwenn yon lét ki di w yonn nan
bilding ou te aplike yo pa aksepte'w pa
dekouraje, tout gen posibilite pou sa
mache nan yon lot bilding ou te aplike.
Kontinye tout travay preparasyon ou
te koumanse yo sizoka sa mache yon
lot kote.




Resous

JWENN EPI APLIKE POU KAY BON MACHE

nyc.gov/housingconnect

LOT KOTE POU JWENN KAY LAVIL NY SIBVANSYONE

Sit enténét HPD a:
nyc.gov/hpd/rentalopportunities

Sit enténét HDC a:
nychdc.com/pages/Now-Renting.html

KOUT MEN POU JWENN EPI POU APLIKE
POU KAY BON MACHE

nyc.gov/hpd/findhousing

OU KA TOUJOU JWEN ED NAN
MEN YON HOUSING AMBASSADIR

Ale nan sit enténét sila a pou jwenn
yon oganizasyon kominote ki ka ede'w:
nyc.gov/hpd/findhousingresources

NAN NYC FINANCIAL EMPOWERMENT CENTER YO,
W'AP JWENN KOUT MEN GRATIS, PWOFESYONEL EPI
W'AP KA CHITA POU KONT OU AK YON KONSEYE
FINANSYE POU PREPARE'W POU APLIKE POU
KAY BON MACHE

Pou plis enfomasyon ale nan sit enténét
nyc.gov/consumers oswa rele nimewo telefon
31l pou fe yon randevou nan NYC Financial
Empowerment Center ki pi pre w la.

Pwojé sa a fét ak kolaborasyon Center for Urban Pedagogy (CUP) ki se yon dganizasyon ki pa la

pou fé kob ki sévi ak travay grafik pou ankouraje bon jan angajman sivik: welcometoCUP.org

Housing Preservation | Consumer
& Development Affairs

Se Maison Papercut (maisonpapercut.com) ki fé aranjman grafik la.
Se Rebecca Clarke ki fé desen yo.

http://www1.nyc.gov/site/hpd/renters/city-subsidized-rental-opportunities.page
http://nychdc.com/pages/Now-Renting.html
http://www1.nyc.gov/site/hpd/renters/find-housing.page
http://www1.nyc.gov/site/hpd/renters/additional-resources-for-apartment-seekers.page
http://www1.nyc.gov/site/dca/index.page
http://welcometocup.org/
http://maisonpapercut.com/
https://a806-housingconnect.nyc.gov/nyclottery/lottery.html#home

